
Ovddidan- ja biraslávdegoddi 
 

Áigi 18.02.2026 dmu 16:00 -  
 

Báiki  Hybridačoahkkin, Teams-heivehus / váldostivrasále 
 
Čoahkkináššit 

Oasseváldit 
 
 Namma Doaibma  

Mielde Lukkari Sammol ságadoalli  

 Tapiola Uula várreságadoalli  

 Guttorm Irene lahttu  

 Konttinen Pirjo lahttu  

 Koskenniemi Mika lahttu  

 Laiti Niila lahttu  

 Ahlakorpi Anni lahttu  

 

Eará Tieva-Niittyvuopio Vuokko gielddaráđđehusa sd  

 Hekkanen Eemeli Gielddaráđđehusa ovddasteaddji  

 Kontio Päivi  Vd ovddidanhoavda  

 Keskitalo Heidi  Beavdegirjedoalli  

 Länsman Juhán  Teknihkalaš čálli  

10 
Čoahkkima lágalašvuohta ja mearridanváldi 
  
Ovbilg 18.02.2026    
      
 
 
Mearrádusevttohus        Gávnnahuvvo, ahte čoahkkin lea lágalaččat čoahkkái bovdejuvvon ja 
       mearridanválddálaš. 
 
Mearrádus    

11 
Beavdegirjji dárkkisteaddjiid válljen 
  
Ovbilg 18.02.2026       
      
 
Mearrádusevttohus          Válljet čoahkkimii guokte beavdegirjedárkkisteaddji. 
 
Mearrádus    

12 
Čoahkkima bargoortnega dohkkeheapmi 
 
Ovbilg 18.02.2026       
      
 
 
Mearrádusevttohus     Lávdegoddi dohkkeha áššiid gieđahallanortnega čoahkkima 

áššelisttu mielde. 
 
Mearrádus    
  
 

.

13 
Dili birra oanehaččat 
  
Ovbilg 18.02.2026       
      
 

Vd. ovddidanhoavda muitala áigeguovdilis áššiid birra oanehaččat. 
 
Mearrádusevttohus         Merkejuvvo diehtun. 
 
Mearrádus    

14 
Áššit diehtun 
  
Ovbilg 18.02.2026       
      
 
Mearrádusevttohus Gielddaráđđehus merke diehtun čuovvovaš áššebáhpáriid: 
 
 
Mearrádus    

15 
Luopmosadjásašbálvalusaid ordnen jahkái 2026 
 

Ovbilg 18.02.2026       
65/14.03.00/2024    
 

Válmmaštalli Ealáhusčálli Länsman Juhán 
 

Ordnejuvvojit vuosttas sajis sadjásašveahkke- ja 
jahkeluopmosadjásašvuođat, mávssuvuloš luopmosadjásašveahkki 
ordnejuvvo vejolašvuođaid mielde. Fitnodatdoallit, geat leat mielde 
ordnejuvvon luopmosadjásašvuogádagas, sáhttet geavahit 
mávssuvuloš luopmosadjásašveahki. Luopmosadjásažžan sáhttá 
doaibmat olmmoš, gii lea luopmosadjásašbálvalusaid buvttadeaddji 
fitnodaga dahje servoša bálvalusas, dahje iehčanas 
ámmáthárjeheaddji. Olmmoš, geas lea bargogaskavuohta 
eanadoallofitnodatolbmui, ii sáhte leat mávssuvuloš 
luopmosadjásašveahki sadjásažžan. Dorjojuvvon  mávssuvuloš 
luopmosadjásašveahki diibmohaddi jagis 2026 lea 17,14 
€/luopmosadjásašdiibmu. 
 

Áššemeannudeaddji Vd ovddidanhoavda Kontio Päivi 
 

Mearrádusevttohus Ohcejoga gielda várre 1500 euro mearreruđa  mávssuvuloš 
luopmosadjásašveahki doarjumii. Doarjja lea 
fitnodatdoalliguovdasaš. Gielda oassálastá goluide 50 % 
/luopmosadjásašdiibmu (dorjojuvvon  mávssuvuloš 
luopmosadjásašveahkki). Luopmosadjásašbálvalusaid dikšu 
Pohjois-Suomen lomituspalvelut. Doarjaga galgá ohcat 6 mb siste 
ollašuvvan luopmosadjásašvuođas. 
 

Mearrádus    

16 
Bázahusčáhceloagi gurren 
 
ealteknlg 12.08.2025 § 93  
  
 
Válmmaštalli                  Vd. Giddodathoavda Päivi Kontio 
 

Bázahusláhka (646/2011) geatnegahttá gieldda ordnet 
bázahusfuolahusa ássiide (JL 32.§) ee. fásta viesus, 
astoáiggeviesus, ásodagas ja eará orrunviesus šaddi bázahusa, 
mielde maid vuojulduhttin- ja obbagáivvoloahki. 
 
Bázahusfievrrideamis lea gažaldat almmolaš vealtameahttun 
bálvalusas, mii galgá doaibmat buot diliin, álo ja buot guovlluin. 
Váldonjuolggadussan lea bázahuslágas meroštallon gieldda ordnen 
ja gilvalahttin bázahusfievrrideapmi (JL 36 §). Nubbi molssaeaktu lea 
giddodathálddašeaddji ordnen bázahusfievrrideapmi (ovdal ng. 
bázahusfievrrideapmi soahpamuša mielde), mas guovllu ássit ieža 
sohpet fievrridanfitnodagain bázahusaid čohkkemis ja fievrrideamis 
gieldda mearridan loahppabidjanbáikái (JL 37 §). 

 
Gielda sáhttá mearridit giddodaga hálddašeaddji ordnen 
bázahusfievrrideami atnui váldimis dušše, jos sáhttá ákkaid vuođul 
navdit, ahte guovllus lea oažžumis fievrridanbálvalusat luohtehahtti 
vugiin sihke govttolaš ja vealakeahtes eavttuiguin. 
Bázahusfievrridanortnegis mearrida gieldda bázahuseiseváldi 
dahjege eallinfápmo- ja teknihkalaš lávdegoddi. 

 
 

Áššemeannudeaddji      Vd. giddodathoavda Kontio Päivi 
 

Mearrádusevttohus  Giddodagaidgaskasaš bázahusfievrredeapmi galgá organiserejuvvot 
fuolakeahttá ordnenvuogis nu, ahte fállojuvvojit bázahusa 
fievrredanbálvalusat viidát ja luohtehahtti vugiin sihke govttolaš ja 
vealatkeahtes eavttuiguin (Bázahusláhka. 35§)  
 

 Bázahuslága 38 § mielde galgá gielda ovdal 35 § 4 momeanttas ja 
37 §:s dárkkuhuvvon mearrádusa dahkama dahje nuppástuhttima 
várret buohkaide, geaid diliide mearrádusdahkamis lea 
mearkkašahtti váikkuhus, vejolašvuođa oažžut dieđu ja cealkit iežas 
oaivila áššis. 
 
Eallinfápmo- ja teknihkalaš lávdegoddi bidjá johtui gulaskuddama 
ášši birra, mii guoská fuomášuhttima bázahuslága vuostásaš dilis ja 
čielggadusbivdaga vuojulduhttin- ja obbagáivvoloagi 
fievrridanvuogádaga LAPELY/1462/2025. 

Mearrádus Mearrádusevttohus dohkkehuvvui. 
 
 

ealteklg 15.12.2025 § 138  
  
 

Lávdegoddi lea bivdán vuojulduhttin- ja obbagáivvoloagi fievrrideami 
ordnemis cealkámušaid gieldalaččain ja gieldda guovllus doaibmi 
fitnodagain. Mearreáigái bohte golbma bealiváldima. Bealiváldimiin 
lea boahtán ovdan, ahte obbagáivvuid gurren orru leamen váttis. 
Sivvan dása leat várra gálvvut ja dat, ahte Ohcejoga 
bázahusčáhcebuhtistanlágádussii ii sáhte hávil buktit go ovtta 
guorpmi veardde vuojulduhttin- ja obbagáivvoloagi. Ovtta 
bealiváldimis lea bukton ovdan ahte dálá vuohki, mas giddodaga 
hálddašeaddji vástida ieš loahketáŋkka gurrema diŋgomis, lea 
buorre.  
 

Áššemeannudeaddji vd Giddodathoavda Kontio Päivi 
 

Mearrádusevttohus Lávdegoddi mearrida čađahit márkankártema, mas čielggaduvvojit 
vejolaš beroštuvvan bálvalusbuvttadeaddjit ja vejolašvuohta 
buvttadit plánejuvvon bálvalusa. 
 

Mearrádus Mearrádusevttohus dohkkehuvvui. 
 
 

Ovbilg 22.01.2026 § 6  
  
 

Válmmaštalli vd ovddidanhoavda Päivi Kontio 
 

Guovllu uhcán bálvalusbuvttadeaddjiid meari geažil bivdojuvvo 
cealkámuš áššis vel Inarin Lapin vesi Oy:s, mainna lágiin 
vuojulduhttin- ja obbagáivvoloagi fievrrideami sáhttá guovllus 
vejolaččat sin oainnu mielde ordnejuvvot ja leago boahtteáigge 
plánejuvvon Ohcejoga duolvačáhcebuhtistanbáikái 
nuppástusbarggut, mat dagašedje vejolažžan eanet gurpmiid 
buktima jándoris. 
 

Áššemeannudeaddji Ovddidanhoavda Kontio Päivi 
 

Mearrádusevttohus Ovddidan- ja biraslávdegoddi bivdá cealkámuša Inarin Lapin vesi 
oy:s vuojulduhttin- ja obbagáivvoloagi fievrrideami áššis. 
 

Mearrádus Mearrádusevttohus dohkkehuvvui. 
 
 

Ovbilg 18.02.2026       
130/14.06.00/2025    

Válmmaštalli Vd. ovddidanhoavda Päivi Kontio 
 

Inarin Lapin Vesi Oy lea gávnnahan cealkámušastis, ahte Ohcejoga 
girkosiidda duolvačáhcebuhtistanbáikái ii sáhte buktit vuojulduhttin- 
ja obbagáivvoloagi eanet go ovtta guorpmi / beaivi, dasgo 
buhtistanlágádus ii bastte gieđahallat eambo 
vuojulduhttingáivvoloagi ovtta jándora áigge, almmá ahte 
buhtistanproseassa heahtašuvvá. Problema boahtá das, ahte 
”normála” bázahusčáhci fierpmádagas vuojulduhttingáivvoloagi ektui 
boahtá menddo uhcán. 
 
Siidomateriálan Inarin Lapin Vesi Oy cealkámuš, mii guoská 
Ohcejoga gieldda guovllu vuojulduhttin- ja obbagáivvoloagi 
fievrrideami. 
 

Áššemeannudeaddji Vd ovddidanhoavda Kontio Päivi 
 

Mearrádusevttohus Inarin Lapin Vesi Oy cealkámuššii vuođđuduvvamiin lávdegoddi 
mearrida, ahte bissut dálá vuogis, mas giddodaga hálddašeaddji 
vástida ieš loahketáŋkka gurrema diŋgomis. 
 

Mearrádus    

17 
Teknihkalaš doaimma doaibmačilgehus ja bušeahttaárvalusa ollašuvvan jagis 2025 
 

Ovbilg 18.02.2026       
14/02.02.01/2026    
 
 

Siidomateriálan teknihkalaš doaimma doaibmačilgehus ja 
bušeahttaárvalusa ollašuvvan jagis 2025. 
 

Áššemeannudeaddji Vd ovddidanhoavda Kontio Päivi 
 

Mearrádusevttohus Lávdegoddi merke diehtun teknihkalaš doaimma jagi 2025 
bušeahttaárvalusa ollašuvvama ja dohkkeha doaibmačilgehusa jagis 
2025 ja evttoha dan ain gielddaráđđehussii dohkkehanláhkai. 
 

Mearrádus    

18 
Ealáhusdoaimma doaibmačilgehus ja bušeahttaárvalusa ollašuvvan jagis 2025 
 

Ovbilg 18.02.2026       
14/02.02.01/2026    
 

Válmmaštalli Vd. ovddidanhoavda Kontio Päivi 
 

Siidomateriálan ealáhusdoaimma doaibmačilgehus ja 
bušeahttaárvalusa ollašuvvan jagis 2025. 
 

Áššemeannudeaddji Vd ovddidanhoavda Kontio Päivi 
 

Mearrádusevttohus Lávdegoddi merke diehtun ealáhusdoaimma jagi 2025 
bušeahttaárvalusa ollašuvvama ja dohkkeha doaibmačilgehusa jagis 
2025 ja evttoha dan ain gielddaráđđehussii dohkkehanláhkai. 
 

Mearrádus    

19 
Teknihkalaš doaimma bušeahttaárvalusnuppástus jahkái 2026 
 

ealteklg 22.09.2025 § 107  
  
 

 

Vd. giddodathoavda Päivi Kontio ovdanbuktá teknihkalaš doaimma 
ekonomiija- ja doaibmaplána čoahkkimis. 
 
Bušeahttaárvalus ja investerenprográmma siidomateriálan. 
 
 

Áššemeannudeaddji vd Giddodathoavda Kontio Päivi 
 

Mearrádusevttohus Eallinfápmo- ja teknihkalaš lávdegoddi dohkkeha teknihkalaš 
doaimma bušeahttaárvalusa jahkái 2026 ja investerenprográmma 
jagiide 2026-2028 ja evttoha daid ain váldostivrii dohkkehanláhkai. 
 

Mearrádus Vuokko Tieva-Niittyvuopio lei eret dán paragráfa gieđahallama áigge 
dmu 15:42-15:58. Mearrádusevttohus dohkkehuvvui. 

 
 

Ovbilg 18.02.2026       
149/02.02.00/2025    
 

 

Teknihkalaš doaimma jagi 2026 bušeahttaárvalusas eai leat váldon 
vuhtii boađut eaige manut daid viesuid oasil, mat vejolaččat sirdásit 
Utsjoen Hyvinvointikiinteistöt Oy:i. Dát giddodagat leat Ohcejoga 
dearvvasvuođaguovddáš ml. Seitakartano ja ássanbálvalusovttadat 
Dorvu, Ohcejoga boares dearvvasvuođadállu, Njuorggáma 
buollinstašuvdna ja Gáregasnjárgga hállat. Láigoráđđádallamat 
Lappi buresveadjinguovlluin leat ain gaskan ja daid 
ovdánanáigetávval ii leat dieđus gielddas sorjjasmeahttun sivaid 
geažil. Gielddas ii leat maid dahkkon vel mearrádus sirdinláhkai 
giddodagaid oasil, dasgo omd. gádjundoaimma giddodagaid oasil 
lea galgan čielggadit duogášáššiid. Teknihkalaš doaibma lea 
konsulteren BDO áššedovdiid, geat leamašan mielde dán 
fitnodahkanrievdadanproseassas, ja boahtán dan bohtosii, ahte dán 
muttus livččii lunddolaš bissehit proseassa muhtun áigái. 
Fitnodatdoaimma álggaheami livččii ná jierpmálamos sirdit 1.1.2027. 
Fitnodahkanrievdadangeatnegasvuohta guoská gieldda, muhto go 
fitnodat lea goit vuođđuduvvon, de ášši lea gielddas ovddiduvvon ja 
danin dán ”áigelasis” eai galggaše gildii šaddat sankšuvnnat.  
 

Áššemeannudeaddji Vd ovddidanhoavda Kontio Päivi 

Mearrádusevttohus Lávdegoddi dohkkeha teknihkalaš doaimma, goasttádusbáikki 
1715200002/Giddodagat oasil jagi 2026 
bušeahttaárvalusnuppástusa ja evttoha dan ain gielddaráđđehussii 
ja váldostivrii dohkkehanláhkai. Bušeahttaárvalusnuppástus 
siidomateriálan. 
 

Mearrádus    

20 
Lassemearreruhta Ohcejoga vuojadanhálla sávnni, basadanlanja ja gárvodanlanja 
saneremii 
 

ealteklg 22.09.2025 § 114  
  
 

Válmmaštalli      Vd. giddodathoavda Päivi Kontio 
 

 Ohcejoga gieldda teknihkalaš doaibma lea gilvalahttán Ohcejoga 
vuojadanhálla sávnni, basadanlanja ja gárvodanlanja 
vuođđodivodeami agoartan. Fálaldagaid sáhttá guođđit 21.9.2025 dii 
16 rádjai.  
 

Áššemeannudeaddji vd Giddodathoavda Kontio Päivi 
 

Mearrádusevttohus Mearreáigái bohte vihtta fálaldaga. A&A RakennusNord Oy fálaldaga 
berre hilgut, dasgo fálaldat ii leat fálaldatbivdaga mieldásaš, dasgo 
dat ii sisttisdoala fálaldatbivddaskovis eaktuduvvon gáibádusaid 
deavdima ja dieđuid almmuheami. Lávdegoddi dohkkeha hatti ja 
kvalitehta oktiirehkenaston čuoggáid vuođul stuorámus čuoggáid 
ožžon Timberg Bygg & Renovering Oy fálaldaga, submi 152 000 
euro (álv 0%) dainna eavttuin, ahte agoartaráđđádallamis/ fálaldaga 
sisdollui guoski ráđđádallamis eai boađe ovdan lassegoluid dárbbut 
ja fálaldat vástida agoartta sisdoalu. Fálaldat bissu 
investerenmearreruđa rámaid siste.    
 

Mearrádus Mearrádusevttohus dohkkehuvvui. 
 
 

Ovbilg 18.02.2026       
94/10.03.02.00/2024    
 

Válmmaštalli Gielddainšenevra Kimmo Ankelo 
 

Agoartafálaldatbáhpáriid váilevuođaid geažil leat boahtán ovdan 
agortii gulakeahtes lassebarggut ja lávttasteknihkalaš riskkaid sihke 
easttahisvuođa geažil lea vealtameahttun diŋgot maid bargguid, mat 
gusket vuojadanhállii doalvu jođáhaga. Álgosaš agoartta ja ođđa 
viidodaga lassebargui dárbbašuvvo árvvu mielde 80 000 euro 
lassemearreruhta.       
 

Áššemeannudeaddji Vd ovddidanhoavda Kontio Päivi 
 

Mearrádusevttohus Lávdegoddi evttoha gielddaráđđehussii ja ain váldostivrii 80 000 
euro lassemearreruđa. 
 

Mearrádus    
 


